
 

პროექტი   

ქალაქ თბილისის მუნიციპალიტეტის საკრებულო 

განკარგულება # 

---სექტემბერი 2020 წელი 

 

ქალაქ თბილისში, ისნის რაიონში, ნავთლუღის დასახლების II შესახვევის 

მონაკვეთისთვის მხატვრის ნათელა იანქოშვილის ქუჩის სახელის მინიჭების შესახებ 

 

      საქართველოს ორგანული კანონის - “ადგილობრივი თვითმმართველობის კოდექსი” 68-ე 

მუხლის პირველი პუნქტის „გ“ ქვეპუნქტის, „მუნიციპალიტეტის ადმინისტრაციულ 

საზღვრებში მდებარე გეოგრაფიული ობიექტების სახელდების წესის დამტკიცების შესახებ“, 

საქართველოს მთავრობის 2015 წლის 1 ივნისის №239 დადგენილებისა და „ქ.თბილისის 

მუნიციპალიტეტის ადმინისტრაციულ საზღვრებში მდებარე გეოგრაფიული ობიექტების 

სახელდების წესის დამტკიცების შესახებ“, ქ.თბილისის მუნიციპალიტეტის საკრებულოს 

2015 წლის 16 ივნისის №14-59 დადგენილების თანახმად,  ქ.თბილისის მუნიციპალიტეტის 

საკრებულომ დაადგინა: 

1. ისნის რაიონში, ნავთლუღის დასახლების II შესახვევის მონაკვეთს მიენიჭოს მხატვრის 

ნათელა იანქოშვილის  ქუჩის სახელი , თანდართული რუკის თანახმად. 

      2. ქ.თბილისის მუნიციპალიტეტის მერიამ, ოთხი თვის ვადაში, უზრუნველყოს ამ 

განკარგულების შესასრულებლად საჭირო ღონისძიებების განხორციელება. 

      3. განკარგულება, ერთი თვის ვადაში, შეიძლება გასაჩივრდეს  თბილისის საქალაქო 

სასამართლოს ადმინისტრაციულ საქმეთა კოლეგიაში (მისამართი: ქ. თბილისი, დავით  

აღმაშენებლის ხეივანი #64). 

 

      საკრებულოს თავმჯდომარე                                                   გიორგი ტყემალაძე 

 

































 

ნათელა იანქოშვილი 

(1918-2008) 

ქართველი მხატვარი და დაზგური გრაფიკოსი, თბილისის საპატიო 
მოქალაქე, ღირსების ორდენის კავალერი, შოთა რუსთაველის სახელობის 
სახელმწიფო პრემიის ლაურეატი. 

1918 წელს დაიბადა გურჯაანში. 1937-43 წლებში სწავლობდა სახელმწიფო სამხატვრო 
აკადემიაში ფერწერის ფაკულტეტზე. 1947 წლიდან არის მხატვართა კავშირის წევრი. 

მონაწილეობდა მრავალ პერსონალურ და ჯგუფურ გამოფენებში. 1995 წელს მიენიჭა 
შოთა რუსთაველის სახელმწიფო პრემია, 1996 წელს დაჯილდოვდა ღირსების 
ორდენით, 2000 წელს გახსნა „ნათელა იანქოშვილის ერთი მხატვრის მუზეუმი“. 

2002 წელს მიენიჭა თბილისის საპატიო მოქალაქის წოდება, 2003 წელს აშშ 
ბიოგრაფიების ინსტიტუტმა „ვინ ვინ არის“ მიანიჭა „2003 წლის საუკეთესო ქალის 
წოდება“. 

მისი ნამუშევრებიდან გამოირჩევა: პორტრეტები — „ნინო ჭავჭავაძე“ (ინახება 
საქართველოს ხელოვნების მუზეუმში), „მამის პორტრეტები“ (საქართველოს 
ხელოვნების მუზეუმი), „ნუკრია“ (მხატვრის კუთვნილება), „ირმა ჩოფიკაშვილი“ , 
„ანა კალანდაძე“,(მხატვრის კუთვნილება), „მუხრან მაჭავარიანი“, „მედეა ჯაფარიძე“, 
„ნიკოლოზ ბარათაშვილი“, „მიხეილ თუმანიშვილი“; პეიზაჟები — „მცხეთის ჯვარი“, 
„კახეთი“, „შატილის კუთხე“; დაზგური გრაფიკა — „მეფე თამარი“ , „მთვარიანი 
ღამე“. ავტორია სერიებისა: „სვანეთი“, „მექსიკა“, „კუბა“; დასურათებული აქვს 
„ვეფხისტყაოსანი“, 18 ილუსტრაცია; გაფორმებული აქვს არაერთი წიგნი. 

 


